
	 1. Հայաստանի Հանրապետության ֆինանսների նախարարություն


	25.06.2020թ.


	
	№ 01/8-5/9378-2020

	  Վերը նշված նախագծերի փաթեթով մասնավորապես առաջարկվում է «Հայաստանի Հանրապետության բյուջետային համակարգի մասին» օրենքում ամրագրել դրույթ համաձայն որի՝ յուրաքանչյուր հաշվետու տարում պետական բյուջե հաշվարկված ռոյալթիի երկու տոկոսի չափով պետական բյուջեի ծախսերում նախատեսվում են համայնքների բյուջեներին անվերադարձ կարգով տրվող մասհանումներ, ինչպես նաև սահմանվում է համայնքային այդ մասհանումների բաշխման համակարգը (բանաձևերը)։ Այս կապակցությամբ հարկ ենք համարում նշել, որ համաձայն ՀՀ հարկային օրենսգրքի՝ ռոյալթին բնօգտագործման վճարի տեսակ է, որը վճարվում է ՀՀ պետական բյուջե։ «Հայաստանի Հանրապետության բյուջետային համակարգի մասին» ներկայումս գործող օրենքով նախատեսված է դրույթ (համանման դրույթ առկա է նաև «Տեղական ինքնակառավարման մասին» օրենքում), համաձայն որի յուրաքանչյուր տարվա պետական բյուջեի մասին օրենքով սահմանվող չափերով համայնքների վարչական բյուջեները ներառում են պետական բյուջեին ամրագրվող այլ հարկատեսակներից և պարտադիր վճարներից կատարվող մասհանումներ։ Հետևապես պետական բյուջե վճարվող ռոյաթիներից տեղական բյուջեներին կատարվող մասհանումների հնարավորության հարցը ամրագրելով վերոհիշյալ օրենսդրական փաթեթում՝ համայնքներին կատարվող մասհանումների չափի, ինչպես նաև ծախսման ուղղությունների և հասցեականության հարցը նպատակահարմար ենք համարում սահմանել յուրաքանչյուր տարվա պետական բյուջեի մասին օրենքով։
Հաշվի առնելով վերոնշյալը՝ գտնում ենք, որ պետական բյուջե վճարվող ռոյաթիներից տեղական բյուջեներին կատարվող մասհանումների կոնկրետ չափի և բաշխման բանաձևերի նախագծերի փաթեթով սահմանումը նվազում է պետության կողմից վարվող ծրագրային բյուջետավորման քաղաքականության ճկունությունը, ուստի առաջարկում ենք «Հայաստանի Հանրապետության բյուջետային համակարգի մասին» օրենքում լրացումներ կատարելու մասին» օրենքի նախագիծը վերախմբագրել, իսկ պետական բյուջե հաշվարկված ռոյաթիներից համայնքներին տրամադրվող մասհանումների չափի և հացեականության հարցը դիտարկել յուրաքանչյուր տարվա բյուջետային գործընթացի շրջանակում՝ յուրաքանչյուր հաշվետու տարում պետական բյուջեի մասին օրենքով այդ ուղղությամբ սահմանվող կարգավորումների շրջանակում` ելնելով տվյալ համայնքում ընդերքօգտագործման հետևանքների վերացման, ինչպես նաև սոցիալ-տնտեսական ծրագրերի առկայությունից:
	Մասամբ է ընդունվել:
Գումարի չափը յուրաքանչյուր տարի կարտացոլվի տվյալ տարվա Պետական բյուջեի մասին օրենքում: 



	 2.  Հայաստանի Հանրապետության էկոնոմիկայի նախարարություն

	29.06.2020թ.


	
	№ 01/9246-2020 

	Օրենքների նախագծերի փաթեթի վերաբերյալ Հայաստանի Հանրապետության էկոնոմիկայի նախարարությունը դիտողություններ ու առաջարկություններ չունի:  
	 

	3. Հայաստանի Հանրապետության պետական եկամուտների կոմիտե


	06.07.2020թ.


	
	 № 01/3-3/42884-2020

	[bookmark: _Hlk14166881] Նախագծերով առաջարկվում է յուրաքանչյուր ռոյալթի վճարող հանքարդյունահանող ընկերության կողմից հաշվետու տարում պետական բյուջե վճարված ռոյալթիի 2%-ից մասհանումներ կատարել համայնքային բյուջեներին և բաշխել տվյալ հանքարդյունահանող ընկերության հանքի ազդակիր համայնքի և ՀՀ-ում ռոյալթի վճարող այլ հանքարդյունահանող ընկերությունների կողմից շահագործվող հանք(եր)ի ազդակիր համայնքների միջև` 50/50 հարաբերակցությամբ։ Այսինքն, հանքարդյունահանող ընկերության կողմից հաշվետու տարում պետական բյուջե վճարված ռոյալթիի 2%-ը կազմող գումարի 50%-ը նախատեսվում է փոխանցել տվյալ ռոյալթի վճարողի կողմից շահագործվող հանք(եր)ի ազդակիր համայնք(ներ)ին, իսկ մյուս 50%-ը՝ ՀՀ-ում ռոյալթի վճարողների կողմից շահագործվող հանք(եր)ի ազդակիր համայնք(ներ)ին՝ այն համայնքներին, որոնց բյուջետային ապահովվածության գործակիցը միջինից ցածր է՝ ըստ «Ֆինանսական համահարթեցման մասին» ՀՀ օրենքով սահմանված կարգով հաշվարկների։
Ըստ նախագծերի հիմնավորման, առաջարկվող օրենսդրական փոփոխությունների նպատակը համայնքների կայուն և շարունակական զարգացման նպատակով համայնքների բյուջետային հնարավորությունների մեծացման համար անհրաժեշտ օրենսդրական հենքի ստեղծումն է, ինչը կնպաստի համայնքների կողմից բնապահպանական միջոցառումների գծով կատարվող ծախսերի ընդլայնմանը: 
	 Ընդունվել է:
Հիմնավորման մեջ բերվում է ոչ թե և ոչ այնքան բնապահպանական միջոցառումների խնդիր, այլ մյուս՝ տարբերակված աշխատատեղեր, ենթակառուցվածքներ, առողջապահական հարցերի համար կարողություն ձևավորելը և հանքարդյունաբերությունից կախվածության մեղմումը, ինչը կապահովի տվյալ համայնքների շարունակական և հավասարակշռված զարգացումը:


	1. ՀՀ ընդերքի մասին օրենսգրքի 61-րդ հոդվածի 2-րդ մասով սահմանված են ընդերքն օգտագործելիս կատարվող վճարները։ ՀՀ հարկային օրենսգրքի 197-րդ հոդվածին համապատասխան՝ ռոյալթին մետաղական օգտակար հանածոների օգտագործումը փոխհատուցելու նպատակով, ինչպես նաև մետաղական օգտակար հանածոների և դրանց կամ ընդերքօգտագործման թափոնների վերամշակման արդյունքում ստացված արտադրանքի օտարումից ստացվող շահութաբերության համար պետական բյուջե վճարվող վճար է: Ընդ որում, «Հայաստանի Հանրապետության բյուջետային համակարգի մասին» օրենքի 17-րդ հոդվածին համապատասխան՝ ռոյալթին որպես բնօգտագործման վճարի տեսակ համարվում է պետական բյուջեի հարկային եկամուտ։  Պետական բյուջե վճարվող և բացառապես պետական բյուջեի եկամուտ համարվող ռոյալթիներից տեղական բյուջեներին նախագծով առաջարկվող մասհանումների կատարման, դրանց կոնկրետ չափի և բաշխման բանաձևերի՝ պետության կողմից վարվող ծրագրային բյուջետավորման քաղաքականության վրա ազդեցության առումով կարևորում ենք ՀՀ ֆինանսների նախարարության դիրքորոշումը։
	Ընդունվել է:
ՀՀ ֆինանսների նախարարության դիրքորոշումն առկա է:


	3. Միաժամանակ, նկատի ունենալով, որ հիշյալ օրենքի 28.1-րդ հոդվածով համայնքների բյուջեների վարչական մասը ներառում է օրենքով պետական բյուջեին ամրագրվող այլ հարկատեսակներից և պարտադիր վճարներից կատարվող մասհանումները (յուրաքանչյուր տարվա պետական բյուջեի մասին օրենքով սահմանվող չափերով), առաջարկում ենք քննարկել պետական բյուջեի եկամուտ համարվող ռոյալթիներից տեղական բյուջեներին կատարվող մասհանումները յուրաքանչյուր տարվա պետական բյուջեի մասին օրենքով սահմանելու մոտեցումը։

	Մասամբ է ընդունվել:
 Առաջարկվող կարգավորմամբ սահմանվում են մասհանումների հաշվարկման կարգը և չափսերը, ինչը կարծում ենք առավել համահունչ է ծրագրային բյուջետավորման համակարգի գաղափարին, քանի որ հնարավորություն է ընձեռում կանխատեսելիության ապահովման և ակնկալվող ֆինանսական միջոցների սահմաններում հստակ և արդյունավետ պլանավորման, ծրագրերի իրականացման համար: Նախագծով սահմանվում է մասհանման հաշվարկի և տրամադրման կարգը, որի հիման վրա արդեն յուրաքանչյուր տարի ընդունվող բյուջեի մասին օրենքում կհաստատվի դրամային արտահայտմամբ հստակ չափը:

	Հարկ է նկատի ունենալ, որ բնապահպանական միջոցառումների իրականացման նպատակով պետական բյուջե վճարվող բնապահպանական հարկի գումարներից, մասնավորապես՝ արտանետման անշարժ աղբյուրներից մթնոլորտային օդ վնասակար նյութերի արտանետման, ջրային ռեսուրս վնասակար նյութերի և միացությունների արտահոսքի, ինչպես նաև ընդերքօգտագործման, արտադրության և (կամ) սպառման թափոնների հատուկ հատկացված տեղերում տեղադրման և (կամ) պահման համար վճարվող բնապահպանական հարկի գումարներից «Ընկերությունների կողմից վճարվող բնապահպանական հարկի նպատակային օգտագործման մասին» ՀՀ օրենքով արդեն իսկ  կատարվում են մասհանումներ ազդակիր համայնքներին: 27.05.2020թ. ընդունվել է «Ընկերությունների կողմից վճարվող բնապահպանական հարկի նպատակային օգտագործման մասին» օրենքում փոփոխություններ և լրացում կատարելու մասին» ՀՕ-278-Ն օրենքը, որով էապես ընդլայնվել է այն ընկերությունների ցանկը, որոնց կողմից վճարվող բնապահպանական հարկի գումարներից մասհանումներ են կատարվում համայնքների բյուջեներին: Մասնավորապես, կատարված փոփոխություններին համապատասխան՝ ազդակիր համայնքներին մասհանումներ կկատարվեն Հայաստանի Հանրապետությունում մետաղական օգտակար հանածոների արդյունահանման նպատակով ընդերքօգտագործման իրավունք ունեցող բոլոր ընկերությունների, ինչպես նաև շրջակա միջավայրի բնագավառի լիազոր մարմնի կողմից սահմանվող այլ ընկերությունների կողմից վճարվող բնապահպանական հարկի գումարներից:

	 Ընդունվել է:
Սա նեղ նպատակի՝ բնապահպանական՝ նպատակային մասհանման մեխանիզմ է, որը գործել է թերի և առաջարկվող փոփոխությամբ պարզապես հստակեցվել են կարգավորումները: Բացի այդ, համայնքներն այս մեխանիզմով տրվող գումարներն այնքան չնչին են, որ ՏԻՄ-երը ստիպված են մի քանի տարվա մասհանումները «կուտակել»՝ հավաքագրված գումարով որևէ միջոցառում ներկայացնելու հնարավորության համար:

	5. Ինչ վերաբերում է ընդերքօգտագործող կազմակերպությունների կողմից ազդակիր համայնքների սոցիալ-տնտեսական զարգացման ծրագրերի մեջ ներդրումներ չկատարելուն, որով պայմանավորված են նաև ռոյալթիից համայնքներին մասհանումներ կատարելու փոփոխությունները, խնդիրը մեր կարծիքով կարելի է լուծել ընդերքօգտագործողների կողմից ազդակիր համայնքներում սոցիալ-տնտեսական ներդրումներ կատարելու պարտավորությունների կատարումն ապահովելու նպատակով համապատասխան մեխանիզմներ նախատեսելով:
	Չի ընդունվել:
Ընկերությունների կողմից սոցիալ-տնտեսական պարտավորությունները դուրս են այս կարգավորման առարկայից, դրանք ի լրումն այս մեխանիզմի են գործում, ինչպես և այլ երկրներում: Այժմ, ՏԿԵՆ-ը դիտարկում է նաև այդ պարտավորությունների հստակեցման կարգավորումներին ուղղված բարեփոխումներ:


	6. Նախագծով առաջարկվում է «Բյուջետային համակարգի մասին» ՀՀ օրենքի 20-րդ հոդվածը լրացնել 5-րդ մասով, համաձայն որի՝ պետական բյուջեի ծախսերում նախատեսվում են նաև համայնքների բյուջեներին հատկացնել անվերադարձ կարգով տրվող մասհանումներ՝ յուրաքանչյուր ռոյալթի վճարողի կողմից օրենքով սահմանված չափով և կարգով յուրաքանչյուր հաշվետու տարում պետական բյուջե հաշվարկված ռոյալթիի չափի երկու տոկոսից (այնուհետ՝ համայնքային ռոյալթի)։ Նույն հոդվածի իմաստով ռոյալթի վճարող է համարվում Հայաստանի Հանրապետության հարկային օրենսգրքի 198-րդ հոդվածի 2-րդ մասի 1-ին և 2-րդ կետերով սահմանված ռոյալթի վճարողները։ Առաջարկում ենք նախագծից հանել «համայնքային ռոյալթի» եզրույթը, և կիրառել «մասհանում» կամ համանման այլ եզրույթ, քանի որ ՀՀ հարկային օրենսգրքին և «Հայաստանի Հանրապետության բյուջետային համակարգի մասին» օրենքին համապատասխան՝ ռոյալթին հանդիսանում է բացառապես պետական բյուջեի եկամուտ:


	 Ընդունվել է:
Նախագծի ամբողջ տեքստում «համայնքային ռոյալթի» բառերը փոխարինվել են   «համայնքային մասհանում» բառերով՝ իրենց բոլոր հոլովաձևերով:


	7. Միաժամանակ, առաջարկվում է մասհանումների չափերը որոշել` ելնելով համապատասխան ընկերությունների կողմից առաջիկա բյուջետային տարվան նախորդող երկրորդ տարվա արդյունքներով պետական բյուջե վճարման ենթակա հաշվեգրված ռոյալթիի հանրագումարից։ Անհրաժեշտ ենք համարում նշել, որ ռոյալթիի հաշվարկները կարող են ճշտվել ինչպես ռոյալթի վճարողի կողմից, այնպես էլ համալիր հարկային ստուգման արդյունքներով (տեսականորեն հաշվարկված ռոյալթիի գումարները կարող են ավելանալ կամ պակասել), հետևաբար՝ անհրաժեշտ ենք համարում հստակեցնել թե մասհանումների չափերը որոշելիս որ պահի դրությամբ առկա տվյալներն են հիմք ընդունվելու։
	Ընդունվել է:
Նախագծի 1-ին հոդվածով առաջարկվող 20-րդ հոդվածի 6-րդ մասում երկրորդ տարվա հաշվարկը փոխվել է նախորդ երրորդ տարվան, ինչպես նաև ավելացվել է դրույթ, որ մասհանումների չափերը որոշելիս հիմք է ընդունվելու նախորդ տարվա հունվարի 20-ին առկա տվյալները:

	 4. Հայաստանի Հանրապետության արդարադատության նախարարություն


	26.08.2020թ.

	1. Նախագծի վերնագրում «Բյուջետային համակարգի մասին» բառերն առաջարկում ենք փոխարինել «Հայաստանի Հանրապետության բյուջետային համակարգի մասին» բառերով՝ նկատի ունենալով օրենքի վերնագիրը: Նույն դիտարկումը վերաբերելի է նաև Նախագծի 1-ին հոդվածին:

	Ընդունվել է:
Նախագծի վերնագրում և 1-ին հոդվածում կատարվել է համապատասխան փոփոխություն:


	2. Հիմք ընդունելով «Նորմատիվ իրավական ակտերի մասին» օրենքի 18-րդ հոդվածի 3-րդ մասի պահանջները՝ առաջարկում ենք Նախագծի վերնագրում «Բյուջետային համակարգի մասին» բառերից հետո նշված «Հայաստանի Հանրապետության» բառերը հանել:

	Ընդունվել է:
Կատարվել է համապատասխան փոփոխություն:

	3. Նախագծի 1-ին հոդվածով «Հայաստանի Հանրապետության բյուջետային համակարգի մասին» օրենքի 20-րդ հոդվածում լրացվող նոր 6-րդ մասում նախատեսվում է սահմանել, որ մասհանումների չափերը որոշելիս հիմք է ընդունվում նախորդ տարվա հունվարի 20-ին առկա տվյալները:
Այս առումով Նախագծի 1-ին հոդվածով «Հայաստանի Հանրապետության բյուջետային համակարգի մասին» օրենքի 20-րդ հոդվածում լրացվող նոր 6-րդ մասում անհրաժեշտ է հստակեցնել այն հարցը՝ թե ինչ տվյալների մասին է խոսքը:

	Ընդունվել է:
Նախագծի 1-ին հոդվածով Օրենքի 20-րդ հոդվածում լրացվող նոր 6-րդ մասը լրամշակվել է:

	4. Նախագծի 1-ին հոդվածով «Հայաստանի Հանրապետության բյուջետային համակարգի մասին» օրենքի 20-րդ հոդվածում լրացվող նոր 7-րդ մասի համաձայն՝ բաշխված համայնքների մասհանման գումարը կարող է ծախսվել այն ուղղություններով, որոնք սահմանվում են կառավարության կողմից՝ բացառելով:
Այս առումով հարկ ենք համարում նշել, որ Նախագծի 1-ին հոդվածով «Հայաստանի Հանրապետության բյուջետային համակարգի մասին» օրենքի 20-րդ հոդվածում լրացվող նոր 7-րդ մասում նշվում է «բաշխված համայնք» եզրույթը, մինչդեռ Նախագծի 1-ին հոդվածով «Հայաստանի Հանրապետության բյուջետային համակարգի մասին» օրենքի 20-րդ հոդվածում լրացվող նոր 8-րդ մասում, Նախագծի 2-րդ, 3-րդ, 4-րդ հոդվածներում խոսքը համայնքներին բաշխված համայնքային մասհանումների մասին է :
Այս առումով առաջարկում ենք վերանայել Նախագծի 1-ին հոդվածով «Հայաստանի Հանրապետության բյուջետային համակարգի մասին» օրենքի 20-րդ հոդվածում լրացվող նոր 7-րդ մասում նշված «բաշխված համայնք» եզրույթը:
Բացի այդ, հարկ ենք համարում նշել, որ Նախագծի 1-ին հոդվածով «Հայաստանի Հանրապետության բյուջետային համակարգի մասին» օրենքի 20-րդ հոդվածում լրացվող նոր 7-րդ մասում ամրագրված իրավակարգավորումը բովանդակային առումով վերանայման և հստակեցման կարիք ունի, քանի առաջարկվող կարգավորումը ամբողջական չէ: 

	Ընդունվել է:
Նախագծի 1-ին հոդվածով «Հայաստանի Հանրապետության բյուջետային համակարգի մասին» օրենքի 20-րդ հոդվածում լրացվող նոր 7-րդ մասը լրամշակված նախագծից հանվել է:

	5.Նախագծի 1-ին հոդվածով «Հայաստանի Հանրապետության բյուջետային համակարգի մասին» օրենքի 20-րդ հոդվածում լրացվող նոր 8-րդ մասի համաձայն՝ սույն հոդվածի 6-րդ մասում նշված բանաձևերով համայնքներին բաշխված համայնքային մասհանումները հանդիսանում են համայնքային բյուջեներին անվերադարձ կարգով տրվող դրամական միջոցներ:
Տվյալ պարագայում նկատի ունենալով այն հանգամանքը, որ բովանդակային առումով համանման կարգավորում նախատեսված է նաև Նախագծի 1-ին հոդվածով «Հայաստանի Հանրապետության բյուջետային համակարգի մասին» օրենքի 20-րդ հոդվածում լրացվող նոր 5-րդ մասում՝ առաջարկում ենք Նախագծի 1-ին հոդվածով «Հայաստանի Հանրապետության բյուջետային համակարգի մասին» օրենքի 20-րդ հոդվածում լրացվող նոր 8-րդ մասում ամրագրված կարգավորումը հանել:

	Ընդունվել է:
Նախագծի 1-ին հոդվածով «Հայաստանի Հանրապետության բյուջետային համակարգի մասին» օրենքի 20-րդ հոդվածում լրացվող նոր 8-րդ մասը լրամշակված նախագծից հանվել է:


	6. Նախագծի 2-րդ հոդվածում «Օրենքի 281-րդ հոդվածի 1.1 մասի բ) կետում» բառերն առաջարկում ենք փոխարինել «Օրենքի 281-ին հոդվածի 1.1-ին մասի «բ» կետում» բառերով:

	Ընդունվել է:
Կատարվել է համապատասխան փոփոխություն:


	7.Նախագծի 2-րդ հոդվածում «բառերով» բառն առաջարկում ենք փոխարինել «բառերը և կետադրական նշանը» բառերով: Նույն դիտարկումը վերաբերելի է նաև Նախագծի 4-րդ հոդվածին:

	Ընդունվել է:
Կատարվել է համապատասխան փոփոխություն:


	8. Նախագծի 3-րդ հոդվածով առաջարկվում է «Հայաստանի Հանրապետության բյուջետային համակարգի մասին» օրենքի (այսուհետ՝ Օրենք) 35-րդ հոդվածը լրացնել 31 մասով, այն է՝ ՀՀ կառավարության որոշմամբ կարող է սահմանվել սույն օրենքի 20-րդ հոդվածով համայնքներին բաշխված համայնքային մասհանումների ծախսերի մասով հաշվետվության առանձին ձևաչափ:
Նախագծի 5-րդ հոդվածում առաջարկվում է նախատեսել, որ Կառավարությունը սույն օրենքի 3-րդ հոդվածով սահմանված որոշումն ընդունում է սույն օրենքն ուժի մեջ մտնելուց հետո երկամսյա ժամկետում:
Այս առումով նկատի ունենալով Նախագծի 5-րդ մասում ամրագրված կարգավորումը՝ առաջարկում ենք Նախագծի 3-րդ հոդվածով Օրենքի 35-րդ հոդվածում լրացվող նոր 31 մասում «կարող է սահմանվել» բառերը փոխարինել «սահմանում է» բառերով:
Միաժամանակ, Նախագծի 3-րդ հոդվածում «31 մասով» բառերն առաջարկում ենք փոխարինել «3.1-ին մասով» բառերով:

	Ընդունվել է:
Կատարվել է համապատասխան փոփոխություն:


	9. Նախագծի 4-րդ հոդվածով առաջարկվում է Օրենքի 36-րդ հոդվածի գ) կետում «կայքում» բառից հետո լրացնել «իսկ սույն օրենքի 20-րդ հոդվածով համայնքներին բաշխված համայնքային մասհանումների ծախսերի մասով հաշվետվությունը առանձին հրապարակվում է տվյալ համայնքի և/կամ մարզի մարզպետարանի պաշտոնական ինտերնետային կայքում՝ ներբեռնման հնարավորությամբ» բառերով, արդյունքում նախատեսել, որ համայնքի բյուջեի կատարման տարեկան հաշվետվությունը համայնքի ավագանու հաստատելուց հետո հնգօրյա ժամկետում հրապարակվում է տեղական մամուլում և http://www.azdarar.am հասցեում գտնվող ՀՀ հրապարակային ծանուցումների պաշտոնական ինտերնետային կայքում, իսկ սույն օրենքի 20-րդ հոդվածով համայնքներին բաշխված համայնքային մասհանումների ծախսերի մասով հաշվետվությունը առանձին հրապարակվում է տվյալ համայնքի և/կամ մարզի մարզպետարանի պաշտոնական ինտերնետային կայքում՝ ներբեռնման հնարավորությամբ:
Այս առումով Նախագծով լրացուցիչ մեկնաբանման կարիք ունի այն հարցը, թե ինչով է պայմանավորված համայնքներին բաշխված համայնքային մասհանումների ծախսերի մասով հաշվետվությունը միայն տվյալ համայնքի և/կամ մարզի մարզպետարանի պաշտոնական ինտերնետային կայքում հրապարակելու վերաբերյալ կարգավորման նախատեսումը` նկատի ունենալով այն հանգամանքը, որ «Հայաստանի Հանրապետության բյուջետային համակարգի մասին» օրենքի 36-րդ հոդվածի «գ» կետում նշվում է ոչ միայն տեղական, այլ նաև http://www.azdarar.am հասցեում գտնվող ՀՀ հրապարակային ծանուցումների պաշտոնական ինտերնետային կայքում հրապարակման մասին:

	Չի ընդունվել:
Սկզբունքորեն դեմ չենք հաշվետվության հրապարակմանը http://www.azdarar.am կայքում, բայց քանի որ այս հաշվետվությունների ձևն ու բովանդակությունը տարբերվելու է բյուջետային կատարողական հաշվետվությունից և հիմնականում ունի լոկալ նշանակություն՝ ավելորդ ծանրաբեռնելու խնդիր չի դրվում:



	10. Նախագծի 5-րդ հոդվածի 1-ին մասում «2021 թվականի հունվարի 1-ին» բառերն առաջարկում ենք փոխարինել «2021 թվականի հունվարի 1-ից» բառերով:
	Ընդունվել է:
«2021 թվականի հունվարի 1-ին» բառերը փոխարինվել են «2023 թվականի հունվարի 1-ից» բառերով:


	«Տեղական ինքնակառավարման մասին» Հայաստանի Հանրապետության օրենքում լրացում կատարելու մասին» օրենքի նախագծի (այսուհետ՝ Նախագիծ) վերաբերյալ հարկ ենք համարում ներկայացնել հետևյալ դիտարկումներն ու առաջարկությունները.
1) Հիմք ընդունելով «Նորմատիվ իրավական ակտերի մասին» օրենքի 18-րդ հոդվածի 3-րդ մասում սահանված պահանջները՝ առաջարկում ենք Նախագծի վերնագրում «Տեղական ինքնակառավարման մասին» բառերից հետո նշված «Հայաստանի Հանրապետության» բառերը հանել:

	






 Ընդունվել  է:
Կատարվել է համապատասխան փոփոխություն:


	2) Նախագծի 1-ին հոդվածով առաջարկվում է «Տեղական ինքնակառավարման մասին»  օրենքի 86-րդ հոդվածի 1-ին մասի 1) կետի դ. ենթակետում «վճարներից» բառից հետո լրացնել «և ռոյալթիներից» բառերով, արդյունքում նախատեսելով, որ՝ համայնքի բյուջեն ձևավորվում է համայնքների բյուջեներին օրենքով և իրավական այլ ակտերով ամրագրվող մուտքերից, այդ թվում` հարկային եկամուտներ՝ բնապահպանական վճարներից և ռոյալթիներից մասհանումներ:
Տվյալ պարագայում հարկ ենք համարում նշել, որ «Հայաստանի Հանրապետության բյուջետային համակարգի մասին» օրենքի նախագծի 2-րդ հոդվածով առաջարկվում է «Հայաստանի Հանրապետության բյուջետային համակարգի մասին» օրենքի 281-րդ հոդվածի 1.1 մասի բ) կետում «չափերով» բառից հետո լրացնել «բացառությամբ սույն օրենքով սահմանված կարգով համայնքներին բաշխվող համայնքների մասհանումների» բառերը՝ նախատեսելով, որ հարկային եկամուտներն են` օրենքով պետական բյուջեին ամրագրվող այլ հարկատեսակներից և պարտադիր վճարներից կատարվող մասհանումները (յուրաքանչյուր տարվա պետական բյուջեի մասին օրենքով սահմանվող չափերով, բացառությամբ նույն օրենքով սահմանված կարգով համայնքներին բաշխվող համայնքների մասհանումների):
Այս առումով նկատի ունենալով այն հանգամանքը, որ «Հայաստանի Հանրապետության բյուջետային համակարգի մասին» օրենքի նախագծով առաջարկվում է համայնքի բյուջեի վարչական մասի «հարկային եկամուտներ» բաժնից բացառություն նախատեսել բյուջեից համայնքներին հատկացվող մասհանումների մասով, իսկ «Տեղական ինքնակառավարման մասին» օրենքի Նախագծով ռոյալթիներից մասհանումները դիտվում են որպես հարկային եկամուտներ՝ առաջարկում ենք վերանայել նշված երկու նախագծերում ամրագրված կարգավորումները՝ դրանք համապատասխանեցնելով միմյանց:
	Ընդունվել է:
«Հայաստանի Հանրապետության բյուջետային համակարգի մասին» օրենքի նախագծի 2-րդ հոդվածը համապատասխանեցվել է «Տեղական ինքնակառավարման մասին» Հայաստանի Հանրապետության օրենքում լրացում կատարելու մասին» օրենքի նախագծի 1-ին հոդվածին:


	Միաժամանակ, Նախագծի 1-ին հոդվածում «86-րդ հոդվածի 1-ին մասի 1) կետի դ. ենթակետում» բառերն առաջարկում ենք փոխարինել «86-րդ հոդվածի 1-ին մասի 1-ին կետի «դ» ենթակետում» բառերով, իսկ «բառերով» բառն առաջարկում ենք փոխարինել «բառերը» բառով:

	Ընդունվել է:
Կատարվել է համապատասխան փոփոխություն:


	2) Նախագծի 2-րդ հոդվածում «Տեղական ինքնակառավարման մասին» օրենքին հղում կատարելիս առաջարկում ենք օգտագործել «Օրենք» բառը՝ նկատի ունենալով Նախագծի 1-ին հոդվածում ամրագրված կարգավորումը:
Բացի այդ, Նախագծի 2-րդ հոդվածում «5) կետից հետո ավելացնել 5.1 կետ» բառերն առաջարկում ենք փոխարինել «5-րդ կետից հետո լրացնել 5.1-ին կետ» բառերով:

	Ընդունվել է:
Կատարվել են համապատասխան փոփոխություններ:


	Միաժամանակ, հարկ ենք համարում նշել, որ Նախագծի 2-րդ հոդվածով առաջարկվող կարգավորումն անհրաժեշտ է համապատասխանեցնել «Հայաստանի Հանրապետության բյուջետային համակարգի մասին» օրենքի նախագծով Օրենքի 20-րդ հոդվածում լրացվող նոր 7-րդ մասում ամրագրված կարգավորմանը:

	«Հայաստանի Հանրապետության բյուջետային համակարգի մասին» օրենքում լրացումներ կատարելու մասին» օրենքի նախագծի 1-ին հոդվածով «Հայաստանի Հանրապետության բյուջետային համակարգի մասին» օրենքի 20-րդ հոդվածում լրացվող նոր 7-րդ մասը լրամշակված նախագծից հանվել է:



	3) Նախագծի 3-րդ հոդվածում «2021 թվականի հունվարի 1-ին» բառերն առաջարկում ենք փոխարինել «2021 թվականի հունվարի 1-ից» բառերով:
	Ընդունվել է:
Կատարվել է համապատասխան փոփոխություն:




